
PWYLLGOR GWASANAETHAU DEMOCRATAIDD

DYDD MERCHER, 21 MEDI 2016

Yn 
bressenol:

Cynghorydd Clark(Caedeirydd)

Y Cynghorwyr Chaundy, De'Ath, Hyde, Murphy, Robson a/ac 
Wild

12 :   Y CYNGHORYDD CHRIS LOMAX 

Ar ran y Pwyllgor, bu’r Cadeirydd eisiau cofnodi ei chydymdeimladau at deulu'r 
Cynghorydd Lomax a thalodd deyrnged ato am ei waith ar y Pwyllgor ac yn y Cyngor 
fel cyfanwaith.

13 :   YMDDIHEURIADAU AM ABSENOLDEB 

Ni dderbyniwyd unrhyw ymddiheuriad am absenoldeb.

14 :   DATGAN BUDDIANNAU 

Atgoffodd y Cadeirydd yr Aelodau am eu cyfrifoldeb dan Ran III Cod Ymddygiad yr 
Aelodau i ddatgan unrhyw fuddiant yn gyffredinol ac i lenwi ffurflenni buddiant 
personol ar ddechrau’r cyfarfod ac yna, cyn dechrau'r drafodaeth ar yr eitem dan 
sylw, nodi a yw’n fuddiant personol neu ragfarnus.  Os mai buddiant rhagfarnus yw e, 
gofynnir i Aelodau adael y cyfarfod ac os mai buddiant personol yw e gwahoddir i 
Aelodau aros, siarad a phleidleisio.

15 :   COFNODION 

Cymeradwywyd cofnodion y cyfarfod a gynhaliwyd ar 18 Gorffennaf yn gofnod cywir, 
ac fe’u llofnodwyd gan y Cadeirydd. 

16 :   CROESAWU'R CYFARWYDDWR LLYWODRAETHU A GWASANAETHAU 
CYFREITHIOL. 

Croesawodd y Cadeirydd Davina Fiore, Cyfarwyddwr Llywodraethu a Gwasanaethau 
Cyfreithiol, a ddechreuodd ei swydd 19 Medi 2016, yn swyddogol i’r Pwyllgor.

Bu’r Cyfarwyddwr yn falch o ymuno â Chyngor Dinas Caerdydd a bu’n edrych ymlaen 
at weithio gyda’r Pwyllgor.  

Mewn ymateb i’r weithred ar y rôl Pennaeth Gwasanaethau Democrataidd, 
dywedodd mai penodiad statudol oedd hwn fel y nodir ym Mesur Llywodraeth Leol 
(Cymru).  Ar hyn o bryd, nid oedd y rheoliadau yn caniatáu i’r Swyddog Monitro gael 
y penodiad hwn. 
 

17 :   DIWEDDARIAD AR DDATBLYGU AELODAU 

Dywedwyd wrth Aelodau fod Swyddfa Archwilio Cymru eisiau cryfhau hyfforddiant; ac 
i’r diben hwn, mae’r Grŵp Llywio Datblygu Aelodau wedi cwrdd a diolchodd y 



Cadeirydd i gydweithwyr am fynychu.  Mae’r Grŵp Llywio wedi creu Rhaglen 
Datblygu a Dysgu Aelodau ar gyfer 2016-17.

Daeth y Grŵp llywio i’r casgliad y dylid adolygu’r Strategaeth Datblygu Aelodau fel y 
bydd yn cynnwys yr egwyddorion  canlynol:

(i) Siarter Dysgu sy’n nodi rolau a chyfrifoldebau y mae eu hangen er mwyn 
cefnogi'r gwaith o ddarparu cyfleoedd dysgu;  

(ii) llunio profforma Dadansoddiad Anghenion Hyfforddiant i Aelodau werthuso eu 
hunain ac ar gyfer adolygiadau blynyddol

(iii) nodi yn y Strategaeth pa fodiwlau hyfforddi sy'n hanfodol; a sut y caiff hyn ei 
weithredu a'i fonitro;

(iv) egwyddorion a phrosesau ar gyfer mentora; cymorth cyfoed a chysgodi; 
(v) nodi’n glir y strwythur a’r disgwyliadau ar gyfer cynnal briffiau; cyfleoedd 

dysgu, gweithdai; yn enwedig cyfnodau rhybudd, amseru sesiynau a 
chysylltiadau â deunyddiau hyfforddi; hyfforddiant ar-lein a phan fo’n bosibl 
cofnodi’r hyfforddiant wedi’i roi i’r bobl hynny na allent fynychu. 

Wrth drafod, tynnodd yr Aelodau sylw at y pwysigrwydd o Gynghorwyr yn cael yr 
offer a’r platfformau dysgu iawn i’w cefnogi yn eu rolau. Mae unigolion yn dysgu 
mewn ffyrdd gwahanol ac mae’n bwysig cael mathau amrywiol o hyfforddiant ar gael 
fel e-ddysgu, hyfforddiant sgiliau a dulliau darparu eraill fel Seminarau ar y We; a 
dylid gofyn i Aelodau p'un sy'n well ganddynt.  Awgrymwyd y dylai’r Adroddiad 
Blynyddol Aelodau restru’r hyfforddiant hanfodol a’r hyfforddiant arall a ddilynwyd 
gan y Cynghorydd y flwyddyn honno fel y mae modd cyflawni asesiad anghenion 
hyfforddiant yn rhan o adolygiad datblygu personol. 

Trafododd y pwyllgor yr egwyddorion ar gyfer trefnu hyfforddiant a briffiau fel y gall y 
Cynghorwyr roi dyddiadau yn eu dyddiaduron.  Byddai hyn yn cael ei gefnogi gan 
raglen a fyddai’n cael ei chyhoeddi’n flynyddol a gwahoddiadau ar Outlook.  Dylid 
trefnu sesiynau briffio o leiaf 2 wythnos o flaen llaw ar ddiwrnodau pan fo Aelodau 
eisoes yn yr adeilad h.y. cyn neu ar ôl cyfarfodydd pwyllgor.  Mae hyn eisoes wedi’i 
wneud mewn perthynas â chyfarfodydd Cyngor Llawn ac wedi gweithio’n dda.

Rhoddwyd diweddariad i Aelodau ar gyfleoedd a chyrsiau Dysgu Ar-lein Cymru 
Gyfan sydd ar gael; esboniodd Rebecca Bradshaw y porth Pwll Dysgu newydd y 
disgwylir iddo fynd yn fyw ac yn fuan ar ôl hyn byddai Aelodau yn derbyn eu manylion 
mewngofnodi newydd a dolen.  Soniodd y swyddog am amrywiaeth o fodiwlau ar-lein 
sydd ar gael a fyddai'n cynnwys yr holl fodiwlau i staff hefyd.  Mae gwaith ar y gweill 
o ran trosglwyddo rhestri cyrsiau gan fod y pwll dysgu yn berchen ar rai ohonynt.

Gwahoddodd Aelodau i roi adborth ar y safle wedi iddo ddod ar gael i’r swyddog ac 
unrhyw geisiadau am gynnwys cwrs penodol.  

Gwahoddodd y Cadeirydd gwestiynau a sylwadau gan yr Aelodau: - 

 Trafododd Aelodau ddilyn cyrsiau ar-lein ar gyfrifiaduron llechen a ffonau clyfar a 
dywedwyd wrthynt nad yw’r cynnwys yn fyw eto; byddai manylion mewngofnodi 
yn cael eu hanfon yn fuan; mae cyrsiau yn gweithio ar ddyfeisiau symudol ond 
byddai rhywfaint o'r cynnwys yn ymddangos i fod yn llai.



 Ystyriodd Aelodau y dylai copi caled o’r holl gyrsiau gael ei gylchredeg i’r holl 
Aelodau yng nghyfarfod nesaf y Cyngor Llawn.

 Trafododd Aelodau gyrsiau hyfforddi gorfodol a hanfodol, sut y gellir rhoi hyn ar 
waith a'r angen i nodi’r cyrsiau hynny sy'n bwysig i Gynghorwr eu dilyn yn syth ar 
ôl iddo gael ei ethol. 

 Nodwyd nad yw hyfforddiant gorfodol ar waith eto gan nad yw Bil newydd 
Llywodraeth Cymru wedi’i gyflwyno.   Fodd bynnag, yn glir mae angen cefnogi 
Ymrwymiad Caerdydd y gofynnir i bob Cynghorwr gofrestru ar ei gyfer gyda 
hyfforddiant hanfodol i alluogi'r Cynghorydd i gyflawni ei rôl ffurfiol. 

Argymhellodd y Cadeirydd y dylai Rhaglen Datblygu Aelodau 2016/17 nodi nodau a 
chanlyniadau ar gyfer yr holl gyrsiau.

Trafododd y pwyllgor Sefydlu Aelodau ar gyfer 2017 a’r cyrsiau wedi’u nodi yn 
rhaglen ddrafft Cymdeithas Llywodraeth Leol Cymru.  Gwahoddwyd Aelodau i anfon 
eu sylwadau at y Pwyllgor a Rheolwr Gwasanaethau Aelodau, a byddai rhaglen 
ddrafft CLlLC yn cael ei theilwra i fodloni anghenion Caerdydd.  Roedd angen 
cyflwyno elfennau hyfforddiant sgiliau nad ydynt wedi'u cynnwys eto a byddai'r 
Gwasanaethau Aelodau a’r Grŵp Project Swyddog Datblygu yn mynd ymlaen ac yn 
adrodd yn ôl i Grŵp Llywio Datblygu Aelodau i gael eu sylwadau ar y rhaglen cyn 
adrodd yn ôl i'r Pwyllgor. Bu’r Cadeirydd yn awyddus i gynnwys sesiwn ar Gynllunio a 
Chydbwysedd rhwng Gwaith a Bywyd. 

PENDERFYNWYD –  

1. adolygu Strategaeth Datblygu Aelodau i ystyried y prif egwyddorion yn yr 
adroddiad hwn a byddai'n cynnwys y gofynion ar gyfer hyfforddiant hanfodol;  

2. nodi Pwll Dysgu Ar-lein Academi Cymru Gyfan wedi’i ddiweddaru ac y byddai’r 
cyfleoedd dysgu ar-lein a’r cyfleoedd dysgu eraill yn cael eu cynnwys yn 
Rhaglen Datblygu Aelodau 2016/17; 

3. cymeradwyo Rhaglen Datblygu Aelodau 2016/17 a chytuno bod llyfryn yn cael 
ei roi i bob Aelod yn y Cyngor Llawn ar 29 Medi, 2016 

4. bod y Grŵp Llywio Datblygu Aelodau yn cefnogi’r gwaith o baratoi’r rhaglen 
Sefydlu Aelodau a bod y grŵp Swyddog yn cyflwyno cynlluniau a rhaglenni 
dros y 6 mis nesaf. 

 

18 :   ADRODDIAD BLYNYDDOL PWYLLGOR Y GWASANAETHAU 
DEMOCRATAIDD 2015-16 

Rhoddwyd Adroddiad Blynyddol Drafft y Gwasanaethau Democrataidd i’r Aelodau a 
dywedwyd wrthynt ei fod wedi’i boblogi ymhellach gyda dim ond ychydig elfennau y 
mae angen ymhelaethu arnynt o hyd.

Bu Aelodau’n hapus gyda chynnwys yr Adroddiad Blynyddol Drafft a gofynnon nhw a 
allai gynnwys cais bod dim mwy o doriadau i gyllideb y Gwasanaethau Aelodau yn y 
flwyddyn i ddod.



PENDERFYNWYD -  bod y Pwyllgor yn cymeradwyo Adroddiad Blynyddol Drafft 
Pwyllgor 2015/16 y Gwasanaethau Democrataidd i’w gyflwyno i’r Cyngor Llawn. 
 
19 :   DIWEDDARIAD AR ADOLYGU GWASANAETHAU CYMORTH I AELODAU 

Dywedwyd Aelodau i'r Pwyllgor, yn ei gyfarfod ar 20 Ionawr 2016, gymeradwyo 
adroddiad ac argymhellion y Grŵp Gorchwyl ar Adolygu Gwasanaethau Cymorth i 
Aelodau. Rhannodd Cyfarwyddwr Llywodraethu a Gwasanaethau Cyfreithiol yr 
adroddiad gyda’r Aelod Cabinet dros Sgiliau, Diogelwch ac Ymgysylltu cyn y broses i 
osod y Gyllideb ar gyfer 2016/17.

Mae’r Aelod Cabinet dros Sgiliau, Diogelwch ac Ymgysylltu, y Cynghorydd De’Ath 
wedi rhoi diweddariad ar yr argymell mewn perthynas â'r cais twf ar gyfer 2016 17 ar 
gyfer y pwyllgor ar 23 Mawrth 2016.

Yn ogystal, yn ei gyfarfod ar 23 Mawrth 2016, soniodd y Pwyllgor am adolygiad wedi'i 
gomisiynu gan y Cabinet i ystyried lefel y cymorth sydd ar gael i Gynghorwyr. 
Hwylusodd yr ymarfer hwn gan swyddog polisi blaenorol yng Nghyngor Dinas 
Nottingham; disgwylir am ganlyniad yr adolygiad o hyd.

Nodwyd bod y rhan fwyaf o'r argymhellion gan y Grŵp Gorchwyl wedi’u derbyn ond 
bu ychydig eitemau o hyd yr oedd angen gwaith pellach o hyd megis cofrestr Adran 
106 yn ymwneud â Chyngor Caerdydd yn cael yr un lefel o fanylion sy'n cael ei e-
bostio i Gynghorwyr.  Nododd Aelodau fod yr wybodaeth a’r data ar gael mewn llawer 
o achosion ond bod angen gwella cyfeiriadau at yr wybodaeth a dylid mynd â hyn yn 
ei flaen.

PENDERFYNWYD – derbyn yr ymateb gan yr Aelod Cabinet i’r argymhellion yn 
adroddiad Grŵp Gorchwyl a Gorffen – Adolygu Gwasanaethau Cymorth Ionawr 2016 
yn fuan. 

20 :   ADOLYGU PROTOCOL AELODAU 

Dywedodd y Cadeirydd fod yr eitem hon i ystyried a oes modd gwella mynediad 
Aelodau at wybodaeth, Aelodau’n derbyn ymatebion prydlon, cyfraniad Aelodau at 
benderfyniadau ac ymgynghori ag Aelodau ar faterion sy’n berthnasol iddynt yn 
ogystal â sut i wneud y gwelliannau hyn.

Trafododd Aelodau ymgynghoriad ac ystyrion nhw fod angen cydbwysedd; y 
ymgynghorir ag Aelodau ar yr hyn sy'n berthnasol iddynt h.y. Cynllunio a 
Thrwyddedu a bod Aelodau yn ymwybodol o lefel yr ymgynghori y mae ei angen.

Mewn perthynas â System Ymholiadau Aelodau, adnewyddodd Aelodau bryderon 
ynghylch peidio â derbyn ymatebion ymhen y deg diwrnod penodedig; achosion yn 
cael eu cau cyn iddynt gael eu datrys yn llawn; a’r angen am ymatebion ystyrlon gan 
gynnwys cael cynnwys yr ymateb yng nghorff yr e-bost yn hytrach na fel atodiad.  
Dywedodd y Cyfarwyddwr ei bod yn ymwybodol o'r materion a gofynnwyd iddi edrych 
arnynt; bu Gwasanaethau Cwsmeriaid hefyd yn edrych ar y system a sut y gellir ei 
gwella.  

PENDERFYNWYD: nodi’r adroddiad.



21 :   RHAGLEN WAITH 2016/17 

Dywedwyd wrth Aelodau y trefnir y cyfarfodydd nesaf ym mis Rhagfyr 2016 a Mis 
Mawrth 2017.

Trafododd Aelodau gyfweliadau gadael i Aelodau sy’n gadael, nodwyd bod hyn 
eisoes wedi'i gynllunio; ystyriwyd hefyd y byddai rhoi gwybodaeth les a llesiant i 
Gynghorwyr sy'n gadael o fantais a byddai hyn yn cael ei drafod yn Chwipiau.

Ystyriodd Aelodau Pwyllgor y Gwasanaethau Democrataidd a’r Pwyllgor y 
Cyfansoddiad a’r posibilrwydd o’r un pynciau’n cael eu trafod.  Dywedodd y 
Cyfarwyddwr y byddai’n ymchwilio i'r bosibilrwydd o bwyllgorau ar y cyd, neu gael yr 
un aelodaeth pwyllgor fel y gall cyfarfodydd gael eu cynnal ar yr un pryd ar yr un 
dydd, gan y byddai hyn yn helpu Cynghorwyr o ran cydbwysedd rhwng gwaith a 
bywyd a gydag adnoddau swyddog; byddai hyn yn cael ei drafod yn Chwipiau.

PENDERFYNWYD: cytuno i’r rhaglen waith ar gyfer 2016/2017.

22 :   DYDDIAD Y CYFARFOD NESAF 

Disgwylir i’r cyfarfod nesaf fod ar 7 Rhagfyr 2016 @ 10.00am yn Ystafell Bwyllgor 4. 


